
Rønnestad

Lun terrassekrok med 
ettermiddagssol 

Sofakrok med kveldssol og 

Halsen - Hytter i landskapet
Halsen ligg om lag midt mellom Sandvika og Rønnestad. Eit lite felt med lauvtre og kratt i kontrast til 
det ellers opne beltet ved sjøen. Her vil eg bygge hytter for utleige.

Hyttene skal ligge innimellom trea, og gjennom ulike vinsaugopningar skal dei omfavne det at dei 
står i skogen, like ved sjøen. 

Terrenget er skrånande, og hyttene glir inn mellom trea på påler, slik at romma flyt i landskapet.
Pålane er slanke stålsøyler innfesta i betong, og hytta krager ut 1m frå kvar påle, for å forsterke 
inntrykket av at den svever i terrenget. 

Til å begynne med bygger eg fem hytter, to med plass til inntil 6 pers., og tre med plass til 3-4 pers. 
Begge hyttene tar utgangspunkt i eit lite volum basert på grunnflata til eit gjennomsnittleg naust, 
der eg har trekt ut rom for å lage ulike gløttsituasjonar til skogen. Begge hyttetypane har peis som 
eit sentralt element, og ein utekrok som er trekt inn for å danne ein lun solvegg på dagar utan vind. 
Den største hytta har ein hems inne, medan den minste hytta i staden har ein takterrasse på denne 
plassen. Her kan ein til dømes sove ute, blandt trekronene om ein vil.

Hyttefeltet har parkeringsplass ved hovudvegen, og ein kjem til hyttene ved å gå inn i skogen langs 
ein sti.

På sikt kan er det mogleg å utvide hyttefeltet med fleire hytter.
Administrasjon av utleigehyttene kan gjerast i fellesskap mellom Hakallegarden og Rønnestad. 

Hytta er bygd i ein enkel bindingsverkskonstruksjon, og er kledd utvending med Kebony-behandla 
furu som er svanemerka og tilnærma vedlikehaldfritt. Kledninga er gyldenbrun til å begynne med, 
men vil på sikt få ein fin, grå patina. Terrassedekket vil også vere utført i Kebony. 
Innvendig kledning er utført i kryssfiner, og kjøkkeninnredning, sittebenk og innebygde 
oppbevaringsløysingar samt trappa til hemsen er utført i samme materiale. Dette vil gi eit homogent 
inntrykk av interiøret. 
Golvet er utført i heiltre furu.

Gardbrukarane på Rønnestad ønsker å satse på reiseliv, og har begynt å leige ut gamlehuset på garden. 
Dei er interesserte i å utvide drifta med fleire overnattingsplassar og eit areal som kan brukast til ulike 
kulturtilbod.

Tomta er lang og smal, og strekker seg frå gardstunet ved foten av fjellet, og heilt ned i fjøresteinane. 
På grunn av fjellet i bakkant, er det ingen morgonsol på tunet, men til gjengjeld har ein sola langt utover 
kvelden. 

Eg har valt å utnytte begge endepunkta på tomta. På tunet bygger eg låven, som i dag ikkje er i bruk, om 
til eit fleirbrukslokale for konferranse, selskap, evt utstillingar og intime konsertar. Låven får også eit tilbygg, 
som i andre etasje inneheld ein enkel kafé, for frukost til overnattingsgjestar, evt enkel bevertning ved 
møtevirksomheit etc. På bakkeplan er det inngang til resepsjonsområde, garderobe og toalett. Her er det 
også mogleg å leige syklar, for å utforske nærområdet. 

For å gi plass til tilbygget fjerner eg det gamle uthuset, som i dagens situasjon har blitt overflødig og står 
litt malplassert på tunet. Eg etablerer eit felles tak over den gamle og nye delen av låven, og nybygget 
fluktar med det gamle i forkant, medan det skyt ut bak. Dette grepet er tatt for å roe med uttrykket av 
det nye bygget mot det eksisterande, samt at dei andre bygga på tunet også er relativt flate foran og har 
tilbygg bak. Den nye fløya er utført i pussa mur i underetasjen, og bindingsverk i overetasjen, kledd med 
ståande låvekledning i kebony. Den nye delen vil då etter kvart få ein grå patina. Eg legg nytt golv i fjøset, 
for å isolere mot underetasje, lette reinhald og lage eit felles golv i den nye og gamle delen. 

Parkering ved småbåthamna

Gangveg i tre bort til strandhuset

Gangvegen fortsett langs stranda, 
og videre opp til Hakallegarden

Sandgrensa ligg om lag 
mellom kote 2 og 3

Skifterom

Utedusj
Gjennomlyst kafelokale

heilt opp mot stranda

Peis for kalde dagar

Kjøkken Kjølig lager

Grovinngang

Sitteplassar 
under tak

Breie trinn ned mot 
stranda er gode til både 

sole seg

Sandviksanden ligg tett nedom Hakallegarden, og er ofte tett befolka når veret er fint. Her er det 
småbåthamn med gjestebrygge, og høve til leige av båt for fisketuristane. 

Om sommaren vert det sett opp eit partytelt her, slik at folk i bygda skla ha ein triveleg plass å samlast. Eg 
vil bygge ein meir permanent samlingsstad, der det er høve til å ha ein liten kafe og ein plass og skifte.

Drifta av bygget kunne vere eit samarbeid mellom småbåtlaget og Hakallegarden, og eg tenker at delar av 
fasilitetane er tilgjengelege heile tida, medan delar kan stengast og opnast ved behov.

Sandvika - Badehus og srandkafe

Eg har valt å legge dei nye overnattingsplassane heilt ned til sjøen. Dette har eg gjort for å utnytte 
det at vi er heilt ute ved kysten, og komme heilt i kontakt med elementa. Her kjem vinden inn frå 
havet, her er det morgonsol, og bølgeskvulp. Til å begynne med legg eg opp til 12 tomannsrom, 
dette vil gi nok kapasitet til å kunne marknadsføre seg mot bedrifter utanfor turistsesongen og 
arrangere teambuiding og konferransar, og samstundes er det ikkje så stort at det blir vanskelig 
å få fylt romma i turistsesongen. På sikt kan det vere mogleg å bygge ut fleire einingar. Alle 
einingane har eigen platting og moglegheit til å opne heilt opp mot havet, og nyte solnedgangen. 
I tillegg er dei samla i grupper på tre, som deler eit felles adgangsrom opp mot vegen, der 
morgonsola vil varme.
I tillegg til dei 12 bueiningane er det eit felles bygg, som inneheld kjøkken og spiseplass, med 
moglegheit for å trekke ut både ned mot havet og opp mot adkomsten. Her er det også sauna 
og garderober, og muligheiter for å ta eit bad i varm stamp eller kaldt hav. 

På oppsida av hyttene er det lagt til rette for ein gangveg som går frå tunet på Rønnestad, og 
langs sjøen heile vegen til Hakallegarden, via hyttene på Halsen og felleshuset på Sandviksanden. 
Gangvegen er eit alternativ til å gå langs bilvegen, og den vil gjere fjøresteinane til eit meir 
tilgjengeleg turområde for fleire.

Fasadeoppriss frå stranda 1:100

Snitt  gjennom stor hytte 1:100

Snitt gjennom lita hytte

Fasadeoppriss inngangsside stor hytte 1:100

Fasadeoppriss verandaside lita hytte 1:100

Fasadeoppriss frå sjøen begge typer 1:100

Vanylven kommune ligg heilt sør i Møre og Romsdal, på grensa til Sogn og Fjordane. Kommuna er stor i 
utstrekning, og består av bygdene Syvde, Rovde, Eidså, Åheim, Åram (Hakallestranda) og Fiskåbygd. Alle 
bygdesentra er plasserte der dalane munnar ut i vidare flater ved sjøen, og ellers er busetningsmønsteret 
spreidd langs strendene og I dalane. Gjennomsnittleg folketettleik er 8,8 pers per km2. 

Landskapet i kommunen er prega av fjell og utmark, med lyng og graskledde heier, fjelltoppar på opp 
til 1000 moh, fjellvatn og dalføre med lakseelvar. På flatene mellom fjella og den lange kystlinja går 
det eit jordbruksbelte, på grunn av det gode jordsmonnet av morenemasse og marine avleiringar. På 
Hakallestranda i vest ligg Sandviksanden, ei populær, kvit sandstrand. Utsikta utover horisonten er vid, og 
berre avbrutt av enkelte øyar og skipstrafikk.

Klimaet er typisk vestlandsk kystklima, mildt og vått og vind hovudsakleg frå sørvest og nordaust. 
Gjennomsnittstemperaturen er om lag 2-4oC om vinteren og 10-12oC om sommaren. Årleg 
nedbørsmengd ca 2000mm, og det er mykje slagregn. Nedbøren samlar seg stort sett i det tette nettet 
av bekkar og elvar og renn rett ut i sjøen utan å gjere skade.
Områda nord for Vanylvsfjorden har gode soltilhøve, medan sola er vekk midtvinters på dei nordvende 
stadane og i dalbotnane. 

Oppgåva mi tek utgangspunkt i ønsket om å satse på reiseliv I Vanylven, ei kommune som har store 
utfordringar med tanke på tap av arbeidsplassar og påfølgande fråflytting. Eg vil bruke oppgåva mi til å 
studere korleis eg gjennom målretta jobbing med samspelet mellom arkitektur og landskap kan auke 
attraktiviteten til kommunen som reisemål og på samme tid knytte lokalsamfunnet tettare saman. Eg vil 
jobbe med dei kvalitetane eg finn på staden, og gjennom bevisst bruk av materiale vil eg jobbe med å 
skape gode rammer for å møtest og komme ut I naturen.

Vanylven kommune, og då spesielt Hakallestranda er ikkje for meg berre ei av mange utkantkommuner 
som blir fråflytta, det er min barndoms sommarparadis. Der vi tilbrakte lange dagar i skogen, på båt eller 
på stranda. Å komme til Hakallestranda er på mange måtar som å reise tilbake I tida, til ei tid med mindre 
trafikk, der alle kjenner kvarandre og der kvardagens stress og mas kjem på avstand. Minner om ei 
enklare tid, eit enklare liv.

Prosjektet er eit innspel til ein strategiplan for utvikling av reiseliv i Vanylven. Kanskje kan Vanylven snart 
leve opp til slagordet sitt: Vanylven - ein grunn til å smile!

Vanylven - ein grunn til å smile

Resort på Hakallestranda


